
Nuummi umiarsualivittaassap sanaartorneqgarnissaanut ingerlanneqgar-nissaanillu
siunertagartumik aktiaategarluni ingerlatsivimmik pilersits-isogarnissaanik
kingusinnerpaamillu UPA2014-imi ingerlatsiviup umiarsualiviillu allat pissutsinut
nalimmassarneqarnissaat pillugit Naalakkersuisut 2013-imi suliakkernegarnissaat pillugu
Inatsisartut aa-lajangiiffigisassaattut siunnersuut.

(Naalakkersuisut Siulittaasuat aamma Nunanut allanut tunngasunut Naalakkersuisoq)

(Siullermeernera)

Demokraatini siunnersuut nuannarilluinnarparput. Piffissami sivisuumi sorsuutigisimavarput
Nuummi umiarsualiviup allinegarnissaa qujanartumillu kiisami tamanna angunegarpoq,

malunnarmat politikerit amerlanerussutegartut isumagataasut.

Nuummi innuttaasut tamarmik namminneq takoreerpaat umiarsuit maannakkut umiarsualivimmi
inissaganngimmat avataani utaqgisariagartartut. Assortornegarsinnaanngilag nutaamik
umiarsualiviliortogarnissaa pisariagartinnegarluinnarmat maannakkut pioreersoq assartuinerup
annertunera pissutigalugu artukkernegartarmat. Aamma naatsorsuutigisariagarparput ukiuni
aggersuni suliassat millinavianngitsut illogarfimmi innuttaasut amerliartormata aamma

maannagaaq takuneqarsinnaareermat Nuuk inuutissarsiorfittut atornegaleraluttuinnartoqg.

Demokraatini taamaattumik naatsorsuutigaarput, Nuummi containerinut umiarsualivik nutaaq

inuiagatigiit ineriartortuarnerannut iluaqusiijumaartoq.

Nuuk kisimi umiarsualivimmit iluaquserneqgartussaanngilaq aamma nunap sinnera. Nutaamik
umiarsualivegalerpat umiarsuit annerit sukkanerillu talissinnaanngussapput
kiffartuunnegarsinnaalerlutillu nunaminertani initunerusuni. Tassa imaappoq, assartukkat

ataasiakkaat akilersinnaanerulissapput aamma CO2-mik mingutsitsineq millissaag. Pitsaasumik

sinerissap sinneranut feedersystemegalernikkut assartuineq sivitsorsarnegassanngilaq,

inuiagatigiinnulli aningaasarsiornikkut iluaqusiisussat piuinnassapput.

Tamatuma saniatigut aamma maluginiagassaavoq, Assartuineq pillugu Isumaliogatigiisitat
ersarissumik innersuussutiginikuummassuk Nuummi nutaamik umiarsualiviliortogassasoq,
tamanna inuiagatigiit aningaasarsiornerannut kivitsisussaammat. Taamaasilluni piffissaq

ganinnerusoq isigalugu ukiumut sipaarneqartalersinnaassapput 30 mio. koruunit.

Nuummi nutaamik umiarsualiviliornissamut aalajangernissaq sivisuallaamik ingerlareerpog.
Kinguaattoornermut pissutaavoq IA-p Siumullu piaraalutik suliniummik kinguarsaasimanerat.
Tamanna ilaatigut pivoq ginigaaffiup kingulliup ingerlanerani Aningaasagarnermut
Ataatsimiititaliami, tassani partiit taakku marluullutik 2011-mi aasakkut piumasrinegartunut

misissueqqaarnissanut aningaasaliiumasimanngillat.

Demokraatini tamakkiisumik tapersersorparput Nuummi nutaamik umiarsualiviliortogassasoqg.
Aamma tapersersorparput ingerlatsegatigiiffik taannaassasoq saanaartorlunilu ingerlatsisussag,
Kisianni isumagarpugut imaattariaganngitsog Namminersorlutik Ogartussat Kisimik
piginnittuussasut. Kissaatigaarput annertunerusumik imalimmik aqgissuussisogassasoq,

Namminersorlutik Ogartussat saniatigut allat aningaasaliisinnaanngorlugit.

Siusinnerusukkut ogaatiginegarnikuuvogq Kommunegarfik Sermersooq, Royal Arctic Line
taamatullu Aalborgimi umiarsualivik aningaasaleegataanissaminnut soqutiginnittut aamma

Demokraatini isumagarpugut taakku umiarsualivittaassamut aningaasaleegataasariagartut.

Pineqartut piareersimapput ingerlatsegatigiiffimmut 80 mio. koruuninik aningaasaliinissaminnut.
Aningaasat allanut atatillugu atorluakuttoorsinnaavagut. Kommunegqarfik Sermersooq ukiut

ingerlanerani siunertamut 40 mio. koruuninik immikkoortitsinikuuvog.

Tamanna Qeqgata Kommuneata Sisimiuni umiarsualivimmik allilerinermut akiliineratut

nersortariagartigaag.

Namminesorlutik Ogartussat Kissaatigippassuk, naminersorlutik ogartussat
qularnaveeqqgusingaannik nunani allani atukkat atorlugit umiarsualiviliornissaq 100 procentimik
namminersorlutik ogartussanit pigineqarluni ingerlatseqatigiiffiattut ingerlannegassasoq taava

eqgaamasariagarpog, aningaasat illuartittariagarnissaat allanut atornegarsinnaajunnaarlugit.

Demokraatini isumagarpugut siunissami piginnittuusussat tassaaginnartariaganngitsut
Namminersorlutik Ogartussat, Kommunegarfik Sermersooq Roay! Arctic Line aamma
Aalborgimi umiarsualivik. Partiitut gilersorsimanngitsutut kissaatigaarput siunissami
Namminersorlutik Ogartussat piginnegataassutaasa naminersortunut imaluunniit innuttaasunut

tuniniarnegassasut, namminersortunngorsaaneq ilumoortoq peqqullugu.
Namminersorlutik Oqartussat ingerlatseqatigiiffii allat eqgarsaatigalugit periuseq atornegassasoq
Naalakkersuisunut Inatsisartunullu innersuussutigissavarput. Tele Greenland A/S

aallarniutigissallugu piukkunnarpog.

Siunnersuut Attaveqatigiinnermut Ataatsimiititamut innersuupparut.

